
LGH-10-01 (min) 

Y PWYLLGOR LLYWODRAETH LEOL A THAI

COFNODION CYFARFOD Y PWYLLGOR

Dyddiad: Dydd Mercher 4 Gorffennaf 2001

Amser: 9.30am hyd 12.20 am

Lleoliad: Ystafell Bwyllgora 2, Adeilad y Cynulliad Cenedlaethol

Yn bresennol:

Aelodau:

Gwenda Thomas 

(Cadeirydd)

Castell-nedd (ar wahân i eitemau 1 i 4)

Edwina Hart 

(Gweinidog)

Gwyr 

Peter Black 

(Dirprwy Weinidog)

Gorllewin De Cymru (ar wahân i eitemau 1 i 3)

Janet Davies Gorllewin De Cymru 

William Graham Dwyrain De Cymru

Peter Law Blaenau Gwent

Dai Lloyd Gorllewin De Cymru

Janet Ryder Gogledd Cymru

Tom Middlehurst Alun a Glannau Dyfrdwy

Yn bresennol:  

John Bader Cyfarwyddwr Tai (eitemau 4 a 5)



Geoff Marlow Y Gyfarwyddiaeth Dai (eitem 4)

Sioned Lewis Y Gyfarwyddiaeth Dai (eitem 5)

Norma Barry Yr Uned Adfywio Cymunedol a Chynhwysiant Cymdeithasol (eitem 7)

Lynne Schofield Yr Uned Adfywio Cymunedol a Chynhwysiant Cymdeithasol (eitem 7)

Alan Thornton Is-adran Cyllid Llywodraeth Leol (eitem 8)

John Williams Is-adran Cyllid Llywodraeth Leol (eitem 8)

Roy Irwin Prif Arolygydd Tai, Arolygiaeth Tai Gwerth Gorau (eitem 6)

Anne Delaney Prif Arolygydd Tai Cymru, Arolygiaeth Tai Gwerth Gorau (eitem 6)

Stephen Nott Cyfarwyddwr Rhanbarthol, Gwasanaeth Arolygu Gwerth Gorau (eitem 
6)

Helen Lentle Swyddfa’r Cwnsler Cyffredinol

Ysgrifenyddiaeth:  

Roger Chaffey Clerc y Pwyllgor

Liz Wilkinson Dirprwy Glerc y Pwyllgor

 

Penodi cadeirydd dros dro

Oherwydd bod y Cadeirydd yn anorfod yn hwyr, agorodd y Clerc y cyfarfod er mwyn caniatáu 
penodi cadeirydd dros dro. Cafodd William Graham ei benodi yn briodol yn unol â Rheol Sefydlog 
8.17.

Sylwadau agoriadol

Dywedodd William Graham fod gwaith ar y gweill gan Ysgrifenyddiaeth y Pwyllgor i wella 
ymhellach y modd y mae papurau’r pwyllgor yn cael eu dosbarthu yn electronig ac y byddai 
argymhellion i hwyluso hynny yn cael eu hystyried gan Bwyllgor y T cyn hir.

Dywedwyd wrth yr aelodau fod y Pwyllgor Materion Ewropeaidd yn awyddus i sefydlu system 
rapporteur ffurfiol i wella cyfathrebu â’r pwyllgorau pwnc. Byddai cynrychiolydd o’r Pwyllgor 
Llywodraeth Leol a Thai yn cael ei ethol i’r Pwyllgor Materion Ewropeaidd gyda hyn. Byddai angen 
i’r Rheolwyr Busnes ystyried y newidiadau yn aelodaeth y Pwyllgor Ewropeaidd.



Eitem 1: Ymddiheuriadau a dirprwyon

1.1 Ni chafwyd unrhyw ymddiheuriadau ac nid oedd unrhyw ddirprwyon.

Eitem 2: Datgan buddiannau

2.1 Gwnaethpwyd y datganiadau isod:

●     Dywedodd Peter Black ei fod yn Aelod o Gyngor Dinas a Sir Abertawe;
●     Dywedodd Janet Davies ei bod yn Aelod o Gyngor Cymuned Llanhari;
●     Dywedodd William Graham ei fod yn Aelod o Gyngor Bwrdeistref Sirol Casnewydd;
●     Dyweodd Dai Lloyd ei fod yn Aelod o Gyngor Dinas a Sir Abertawe;
●     Dywedodd Janet Ryder ei bod yn Aelod o Gyngor Tref Rhuthun.

 

 

Eitem 3: Adroddiad y Gweinidog: LGH-10-01 (p.1)

3.1 Yn ychwanegol at adroddiad ysgrifenedig y Gweinidog, dywedodd Edwina Hart ei bod wedi 
cyhoeddi ar 27 Mehefin bod cyllid ychwanegol o £26 miliwn ar gael i awdurdodau lleol i 
atgyweirio’r difrod a achoswyd gan lifogydd hydref y llynedd. Dywedodd fod pob awdurdod lleol, 
ac eithrio Sir Benfro a Chastell-nedd Port Talbot wedi cyflwyno ceisiadau.

3.2 Cadarnhaodd y Gweinidog y byddai’r Pwyllgor yn cael cyfle i ystyried ei hymateb i’r astudiaeth 
o lwfansau cynghorwyr yn y cyfarfod ar 18 Gorffennaf. Awgrymwyd y dylid rhoi rhagor o ystyriaeth 
i’r tâl ar gyfer cynghorwyr tref a chymuned, yng ngoleuni canlyniad yr astudiaeth gloriannu sydd 
wedi ei chynllunio ar ddyletswyddau cynghorau tref a chymuned. Yn ychwanegol at hynny, 
awgrymwyd y dylid ailystyried pa un a yw cynghorwyr tref a chymuned yn gymwys i gael costau 
teithio.

3.3 Croesawodd y Pwyllgor yr ymgynghori ar gost archwilio mewn cynghorau cymuned. 
Cymeradwyodd y symudiad i godi’r trothwy lle y mae’n rhaid i gynghorau cymuned gynhyrchu 
cyfrifon incwm a gwariant o £5,000 i £50,000. Teimlai’r aelodau y byddai hyn yn cael gwared â’r 
baich ariannol sylweddol o gynhyrchu cyfrifon manwl oddi ar nifer fawr o gynghorau cymuned. 
Pwysleisiwyd yr angen i gynghorau barhau i ymddwyn yn briodol yn ariannol. 

3.4 Ymrwymodd y Gweinidog i ystyried perthnasedd y papur ar ddiwygio Rhan II Deddf 
Llywodraeth Leol 1988 i gynghorau tref a chymuned.

3.5 Ymrwymodd y Gweinidog i ddod â phapur gerbron ar y gwaith sydd ar y gweill i fynd i’r afael 



â’r materion o godwyd yn adroddiad y Pwyllgor Materion Cymreig ar gynhwysiant cymdeithasol 
yng Nghymru.

3.6 Croesawai'r Pwyllgor y ffaith fod y Gweinidog wedi cyfarfod ag Awdurdodau’r Heddlu yng 
Nghymru a chymeradwyai barodrwydd yr heddlu i gymryd rhan mewn rhaglenni cymunedol, yn 
enwedig Rhoi Cymunedau’n Gyntaf. Cytunodd y Gweinidog i godi mater darpariaethau pensiwn 
yn ei chyfarfod nesaf ag Awdurdodau’r Heddlu yng Nghymru.

Eitem 4: Tai Cymdeithasol – Ystyried yr adolygiad ar eithrio o dai: LGH–10-01 (p.2)

4.1 Croesawai'r Pwyllgor yr adroddiad ar yr ‘Adolygiad i Eithrio o Dai Cymdeithasol’. Roedd y 
Pwyllgor yn poeni mai dim ond i nifer cyfyngedig o dai cymdeithasol y gallai nifer sylweddol o 
grwpiau gael mynediad, yn benodol teuluoedd oedd yn ffoi rhag trais yn y cartref, cyn-droseddwyr 
a phobl ifanc. Teimlai’r aelodau fod angen rhagor o gefnogaeth i gynorthwyo’r rheiny oedd yn cael 
anawsterau i gael gafael ar dai ac mai gweithio’n amlasiantaethol oedd y ffordd orau o oresgyn 
hynny.

4.2 Cafwyd peth trafodaeth yngln â defnyddio troi pobl o'u tai i atal ymddygiad anghymdeithasol. 
Teimlai’r aelodau fod ymyrryd yn gynnar ar ffurf cyfryngu yn ddull mwy ffafriol o ymdrin â 
phroblemau ymddygiad. Byddai hynny’n rhwystro’r problemau rhag cynyddu ac yn cynorthwyo i 
ganfod a mynd i’r afael â’r achos sylfaenol.

4.3 Mynegwyd pryder yngln â’r anhawster o droi tenantiaid a oedd yn cymryd rhan mewn 
gweithgareddau troseddol, yn enwedig dosbarthu cyffuriau, o'u tai oni bai bod yr unigolion wedi 
cael eu herlyn yn llwyddiannus. Dywedodd John Bader fod trafodaethau rhagarweiniol wedi eu 
cynnal gyda Chyfarwyddwr Cymru dros Ostwng Lefel Troseddu i ganfod ffyrdd o fynd i’r afael â’r 
materion hyn ar y cyd. 

4.4 Teimlai’r aelodau fod gan sefydliadau tenantiaid y potensial i wneud cyfraniad gwerthfawr i 
fynd i’r afael ag eithrio o dai cymdeithasol. Awgrymwyd y gellid estyn rôl grwpiau tenantiaid 
ymhellach i gynnwys rhoi rhan iddynt mewn mynediad a dyrannu. Dywedodd John Bader fod 
perygl y gallai hynny arwain at ragor o ddethol, ac y byddai hynny’n gwaethygu’r problemau 
presennol. Ymrwymodd y Gweinidog i drafod polisïau gosod a rheoli ystadau gyda grwpiau 
tenantiaid fel rhan o’r ymgynghori ar yr adolygiad o eithrio o dai cymdeithasol.

4.5 Mynegwyd pryder y gallai’r polisïau a’r arferion a fabwysiadwyd gan awdurdodau lleol i leihau 
ôl-ddyledion rhent fod yn anghydnaws â’r polisïau a fwriadwyd i fynd i’r afael ag eithrio o dai. 
Roedd yn bwysig i awdurdodau lleol roi digon o sylw i ganlyniad gorfodi’r polisi, yn enwedig y 
cynnydd posibl mewn digartrefedd.

Eitem 5: Tai i’r henoed: LGH 10-01(p.3)

5.1. Croesawai'r Pwyllgor yr ystod o fentrau oedd ar gael i ddiwallu anghenion tai pobl hn. Teimlai 



fod cynnydd sylweddol wedi ei wneud hyd yma i gynorthwyo’r henoed i barhau i fyw’n annibynnol. 
Croesawai'r aelodau yr adolygiad arfaethedig i anghenion tai pobl hn a datblygiad polisi. Teimlid y 
dylai’r adolygiad edrych ar fentrau tebyg mewn gwledydd eraill, yn enwedig yn Sgandinafia. 

5.2 Awgrymwyd y dylai’r adolygiad gynnwys asesiad o’r gwaith sydd wedi pentyrru ar Grant 
Cyfleusterau i’r Anabl, sydd yn galluogi pobl hn i aros yn eu cartrefi. Teimlid bod angen canllawiau 
clir ar y prawf moddion i bobl oedrannus ar gyfer y Grant.

5.3 Cafwyd peth trafodaeth ar gynlluniau Daliadaeth Hyblyg i’r Henoed a’r angen i hwyluso pa mor 
hawdd y gallai perchen-ddeiliaid oedrannus symud i dai cymdeithasol. Teimlid y dylid sicrhau bod 
digon o gefnogaeth ar gael i hen bobl sy’n symud cartref ac y gallai hynny helpu i fynd i’r afael â’r 
broblem fod yna dai cymdeithasol heb neb yn byw ynddynt ar adegau.

5.4 Ymrwymodd y Gweinidog i ddarparu rhagor o fanylion ar Secured by Design, gan gynnwys yr 
astudiaeth i'r effaith a gaiff y fenter ar ystadau tai cymdeithasol.

5.5 Cafwyd peth trafodaeth ar gynlluniau Gofal-ychwanegol ar gyfer yr henoed. Roedd y 
cynlluniau hyn yn darparu lefel uwch o ofal a chefnogaeth i unigolion na chynlluniau tai gwarchod 
traddodiadol. Dywedodd John Bader fod angen rhagor o waith i benderfynu ar y galw am y math 
hwn o lety a’i berthynas â’r ddarpariaeth ehangach o dai i ddiwallu anghenion yr henoed.

 

Eitem 6: Cyflwyniad ar waith yr Arolygiaeth Tai Gwerth Gorau

6.1 Rhoddodd Roy Irwin, Prif Arolygydd Tai ac Anne Delaney, Prif Arolygydd Tai Cymru, y 
cyflwyniad a gwahoddasant gwestiynau oddi wrth y Pwyllgor.

6.2 Teimlai’r Pwyllgor y gallai’r Arolygiaeth Gwerth Gorau gael dylanwad cadarnhaol ar 
awdurdodau lleol. Cydnabyddai y byddai rhai awdurdodau o'r farn efallai y byddai’r ddeddfwriaeth 
yn gosod baich arall eto, yn enwedig ar uwch swyddogion ac y gallai'r Gwerth Gorau ddod yn 
ddiwydiant ynddo ei hun. Teimlid bod Cymdeithas Llywodraeth Leol Cymru yn gadarnhaol ei 
hagwedd tuag at y Gwerth Gorau, ond bod ganddi bryderon difrifol. Cydnabyddai’r Pwyllgor y 
pryderon hyn.

6.3 Gofynnwyd i’r Arolygiaeth ddarparu enghreifftiau o’r arbedion a gyflawnwyd o ganlyniad i’w 
hymdrechion. Atebwyd bod arbedion wedi eu cyflawni yng nghostau atgyweirio a chynnal a 
chadw, gan ddyfynnu esiampl o un awdurdod lle yr oedd costau atgyweirio wedi gostwng o 35 y 
cant uwchben y cyfartaledd cyffredinol i ffigwr llawer mwy derbyniol. Credai’r Arolygiaeth fod y 
Gwerth Gorau yn darparu cyfle gwirioneddol yn ogystal â her i awdurdodau lleol, ond mai dim ond 
yn ddiweddar y dechreuwyd sylweddoli ei effaith gwirioneddol. Ni ellid gwneud cymariaethau hyd 
yma.



6.4 Heriai'r Pwyllgor y rhagdyb fod awdurdodau lleol yn anghyson yn y modd yr oeddent yn 
mabwysiadu'r arferion gorau, ac mai ychydig o gyfathrebu, os o gwbl, a geid rhwng awdurdodau. 
Teimlid bod Cymdeithas Llywodraeth Leol Cymru ar flaen y gad o safbwynt mabwysiadu'r arferion 
gorau.

6.5. Gofynnodd y Pwyllgor a oedd ystadegau ar gael a oedd yn dangos effaith arolygiadau Gwerth 
Gorau yng Nghymru. Atebodd yr Arolygiaeth nad oedd ystadegau ar wahân ar gyfer Cymru yn 
bodoli a derbyniai fod angen monitro parhaus er mwyn iddi allu canfod gwerth arolygiadau o’r fath.

6.6 Cydnabyddai’r Arolygiaeth y cymorth a gafwyd o Adroddiad Trosglwyddo Stoc Tai y Pwyllgor 
wrth ddatblygu arferion gorau yn y maes hwn. Terfynodd drwy dynnu sylw at y ffaith nad oedd 
mabwysiadu'r arferion gorau bob amser yn rhoi arbedion ariannol. Mae'r gwerth gorau yn 
ymwneud â buddiannau yn ogystal â chostau.

 

Eitem 7: Rhoi Cymunedau’n Gyntaf – ystyried y fframwaith: LGH-01-01 (p.4) 

7.1 Cyflwynodd y Gweinidog y papur a dywedodd mai'r bwriad oedd rhyddhau’r canllawiau ym mis 
Medi. Gobeithiai fod mewn sefyllfa i gyhoeddi’r cymunedau hynny yng Ngheredigion a Sir Benfro 
a oedd i’w hychwanegu at y rhaglen yn fuan.

7.2 Gwerthfawrogai’r Pwyllgor y cyfle i roi sylwadau ar fframwaith arfaethedig y Gweinidog. 
Gwerthfawrogai yn arbennig y bwriad i’w ysgrifennu mewn fformat hawdd ei ddarllen. Ystyriai’r 
aelodau y gallai fod o fudd, heb fod yn orgyfarwyddol, ychwanegu adran ar y dull cyllido a’r math o 
brosiect a allai fod yn gymwys.

7.3 Cymhellodd y Pwyllgor y Gweinidog i edrych yn ofalus ar y strategaeth gyfathrebu wrth 
ddosbarthu’r canllawiau ar Rhoi Cymunedau’n Gyntaf. Roedd yn hanfodol sicrhau y byddai 
unrhyw un a allai elwa o’r rhaglen, neu gyfrannu ati, yn cael y cyfle i wneud hynny.

Eitem 8: Cyllidebau – Ystyried papur materion y Gweinidog: LGH10-01 (p.5)

8.1 Cyflwynodd y Gweinidog y papur a gwahoddodd y Pwyllgor i ystyried y materion strategol a 
oedd o’i flaenau a blaenoriaethau’r papur fel rhan o gylch cynllunio cyllideb 2001. Atgoffodd y 
Pwyllgor mai ychydig iawn o gyfle fyddai ar gael, os byddai unrhyw gyfle o gwbl, i gyllido’r 
adnoddau i gwrdd â chynigion ychwanegol, gan nad oedd hon yn flwyddyn Arolwg o Wariant.

8.2 Wrth gyflwyno ei blaenoriaethau cydnabu’r Gweinidog yr ystod lawn o wasanaethau a 
ddarperir gan lywodraeth leol. Ni allai popeth fod yn flaenoriaeth uchaf. Roedd y Gweinidog wedi 
gosod blaenoriaeth uchel ar dai a rhaglenni a fyddai’n cynorthwyo cymunedau difreintiedig yn 
gyffredinol.



8.3 Croesawai'r Pwyllgor y papur ond tynnwyd sylw’r Gweinidog at y ffaith mai dyma’r drydedd 
flwyddyn o gynhyrchu "papur materion" a bod pob un wedi bod yn wahanol. Byddai o gymorth pe 
câi dull cyson ei fabwysiadu. Ymrwymodd y Gweinidog i ddarparu deunydd tablaidd ar y gyllideb 
yn yr un ffurf ag a wnaethpwyd yn 2000, er mwyn ei gwneud yn bosibl cymharu’r naill flwyddyn â’r 
llall.

8.4 Nodwyd bod trefniadau wedi eu gwneud i Gymdeithas Llywodraeth Leol Cymru wneud 
cyflwyniad i’r Pwyllgor yn y cyfarfod ar 24 Hydref. Cydnabyddai’r Pwyllgor fod cysylltiad sylfaenol 
â'r dreth gyngor a phrisio eiddo bob amser wrth ystyried cyllidebau a gwariant llywodraeth leol. 
Nodwyd bod Cymdeithas Llywodraeth Leol Cymru yn pwyso am adolygiad prisio. Teimlai’r 
aelodau y dylid rhoi rhagor o ystyriaeth i gynnal yr ailbrisiad treth gyngor, a oedd wedi ei drefnu i 
ddechrau yn 2004, yn gynt.

8.5 Dywedodd y Gweinidog fod ei blaenoriaethau yn adlewyrchu twf gwirioneddol mewn 
darpariaeth yn y sector llywodraeth leol am y tro cyntaf ers nifer o flynyddoedd.

8.6 Byddai’r pwyllgor yn datgan ei flaenoriaethau yn ysgrifenedig i’r Gweinidog erbyn 20 
Gorffennaf.

Eitem 9: Cofnodion cyfarfod 20fed Mehefin: LGH 09-01(min)

9.1 Cytunwyd ar gofnodion cyfarfod 20fed Mehefin gyda'r ychwanegiad at Eitem 8 (Mentrau 
Perchnogaeth Cartrefi Cost Isel) i adlewyrchu trafodaethau’r Pwyllgor ar ddarparu posibiliadau 
eraill o ran cartrefi cost isel fel rhan o gynlluniau'r Cynulliad ar yr iaith Gymraeg. 

 

 

 

 

Ysgrifenyddiaeth y Pwyllgor Gorffennaf 2001

Atodiad 1

CRYNODEB PWYNTIAU GWEITHREDU O GYFARFOD 4 GORFFENNAF

1.  Ymrwymodd y Gweinidog i ddarparu deunydd tablaidd ar y gyllideb yn yr un ffurf ag a 
wnaethpwyd yn 2000, er mwyn ei gwneud yn bosibl cymharu’r naill flwyddyn â’r llall 
(paragraff 8.3).



2.  Ymrwymodd y Gweinidog i ystyried perthnasedd y papur ar ddiwygio Rhan II Deddf 
Llywodraeth Leol 1988 i gynghorau tref a chymuned (paragraff 3.4).

3.  Ymrwymodd y Gweinidog i ddod â phapur gerbron ar y gwaith sydd ar y gweill i fynd i’r 
afael â’r materion a godwyd yn adroddiad y Pwyllgor Materion Cymreig ar gynhwysiant 
cymdeithasol yng Nghymru (paragraff 3.5).

4.  Cytunodd y Gweinidog i godi mater darpariaethau pensiwn yn ei chyfarfod nesaf ag 
Awdurdodau’r Heddlu yng Nghymru (paragraff 3.6).

5.  Ymrwymodd y Gweinidog i ddarparu rhagor o fanylion ar Secured by Design, gan gynnwys 
yr astudiaeth i'r effaith a gaiff y fenter ar ystadau tai cymdeithasol (paragraff 5.4).

6.  Ymrwymodd y Gweinidog i drafod polisïau gosod a rheoli ystadau gyda grwpiau tenantiaid 
fel rhan o’r ymgynghori ar yr adolygiad o eithrio o dai cymdeithasol (paragraff 4.4).

